ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
……………… 2011 թվականի N-----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ
ՀՈՒՆՎԱՐԻ 8-Ի N26-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
   Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2009 թվականի հունվարի 8-ի <Լուծարումից հետո պետությանն անցած գույքի տնօրինման կարգը հաստատելու,  Հայաստանի Հանրապետության կառավարության 2004 թվականի մայիսի 13-ի N911-Ն որոշումն ուժը կորցրած ճանաչելու և 1999 թվականի դեկտեմբերի 14-ի N752 որոշման մեջ փոփոխություն կատարելու մասին>  N26-Ն որոշման (այսուհետև` որոշում) մեջ կատարել հետևյալ   լրացումները և փոփոխությունը. 
1) որոշման 1-ին կետով հաստատված հավելվածով ներկայացրած <Լուծարումից հետո պետությանն անցած գույքի տնօրինման կարգի> /այսուհետև` կարգ/  4-րդ կետում <մասնավորեցման նպատակով> բառերից առաջ լրացնել </բացառությամբ անշարժ գույքի և տրանսպորտային միջոցների/> բառերը: 
2) կարգի 6-րդ կետում <6 ամիսը> բառերը փոխարինել <9 ամիսը> բառերով,

 3) կարգը լրացնել նոր 6.1 կետով. 

<6.1 Լուծարումից հետո պետությանն անցած անշարժ գույքի և տրանսպորտային միջոցների մասնավորեցման մասին որոշումն ընդունում է Հայաստանի Հանրապետության կառավարությունը:>

2. Սույն որոշումն ուժի մեջ է մտնում պաշտոնական հրապարակման օրվանը հաջորդող օրվանից:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ
ՀՈՒՆՎԱՐԻ 8-Ի N26-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
  ՀՀ կառավարության որոշման նախագծի հիմնավորում  

	Իրավական ակտի հիմնավորում

	1.
	Անհրաժեշտությունը

	
	<Հայաստանի Հանրապետության կառավարության 2009 թվականի հունվարի 8-ի թիվ 26-Ն որոշման մեջ լրացումներ և փոփոխություն կատարելու մասին> ՀՀ կառավարության որոշման նախագծի նպատակն է  սահմանել լուծարումից հետո պետությանն անցած անշարժ գույքի և տրանսպորտային միջոցների մասնավորեցման վերաբերյալ ՀՀ կառավարության համապատասխան որոշման ընդունման անհրաժեշտությունը, ինչպես նաև երկարացնել լուծարումից հետո պետությանն անցած շարժական գույքի մասնավորեցման նպատակով կազմակերպված աճուրդների ընթացքը:



	2.
	 Ընթացիկ իրավիճակը և խնդիրները

	
	Համաձայն <Պետական գույքի մասնավորեցման /սեփականաշնորհման/ մասին> ՀՀ օրենքի 3-րդ հոդվածի 2-րդ կետի բ/ ենթակետի` նշված օրենքով սահմանված կարգով լուծարված պետական և պետական մասնակցությամբ ընկերության պետության բաժնեմաս համարվող գույքը համարվում է մասնավորեցման օբյեկտ, իսկ նույն օրենքի 21-րդ հոդվածի լուծարված պետական ընկերությունների գույքը կարող է մասնավորեցվել օրենքով սահմանված ձևերով՝ որպես գույքային առանձին տարրեր:    Լուծարումից հետո պետությանն անցած գույքը տնօրինման կարգը հաստատվել է Հայաստանի  Հանրապետության կառավարության 2009 թվականի հունվարի 8-ի թիվ 26-Ն որոշմամբ: Նշված կարգով սահմանված չէ լուծարումից հետո պետությանն անցած գույքի վաճառքի նպատակով կազմակերպված աճուրդների ընթացքում չվաճառված գույքի հետագա տնօրինումը: 
Ներկայումս <ՀՀ կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկի հաշվեկշռում հաշվառված է 25 պետական կազմակերպությունների լուծարումից հետո մնացած 485 անվանում շարժական գույք, որոնց վաճառքի նպատակով կազմակերպված աճուրդների ընթացքում 228 անվանում գույքը չի վաճառվել, վաճառվել է ընդամենը 1 տրանսպորտային միջոց, 78-ը` գտնվում են աճուրդի ընթացքում, 28-ը` աճուրդի նախապատրաստման ընթացքում, իսկ 150 –ը` չեն ներկայացվել աճուրդի:  Նշված գույքի պահառության համար ՀՀ պետական բյուջեից գումարներ չեն հատկացվում և չվաճառված գույքի հետագա պահառությունը տնտեսապես արդարացված չէ:

	3.
	Տվյալ բնագավառում իրականացվող քաղաքականությունը 

	
	Լուծարումից հետո պետությանն անցած գույքի  մասնավորեցման նպատակով աճուրդների կազմակերպման և անցկացման, ինչպես նաև գույքի հետագա տնօրինման վերաբերյալ առավել ընդունելի առաջարկություններ  ներկայացնելը  վերապահված է ՀՀ կառավարությանն առընթեր պետական գույքի կառավարման վարչությանը:

	4.
	 Կարգավորման նպատակը և բնույթը 

	
	Լուծարումից հետո մնացած գույքի վաճառքի նպատակով 9 ամսվա ընթացքում կազմակերպվել աճուրդներ, իսկ լուծարումից հետո պետությանն անցած անշարժ գույքի և տրանսպորտային միջոցների մասնավորեցման վերաբերյալ սահմանել ՀՀ կառավարության համապատասխան որոշման ընդունման անհրաժեշտությունը: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	<Հայաստանի Հանրապետության կառավարության 2009 թվականի հունվարի 8-ի թիվ 26-Ն որոշման մեջ լրացումներ և փոփոխություն կատարելու մասին> ՀՀ կառավարության որոշման նախագծի ընդունմամբ կկանոնակարգվի լուծարումից հետո պետությանն անցած գույքի վաճառքի նպատակով կազմակերպված աճուրդների ընթացքում չվաճառված գույքի հետագա տնօրինման գործընթացը:

	7.
	 Այլ տեղեկություններ

	
	--------------------------------------------------------------------------


       <Հայաստանի Հանրապետության կառավարության 2009 թվականի հունվարի 8-ի N26-Ն որոշման մեջ մեջ լրացումներ և փոփոխություն կատարելու մասին> ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	3.
	Այլ տեղեկություններ

	
	-------------------------------------------------------------------------------------------------------------


	Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի վերաբերյալ հասարակությունը չի իրազերկվել

	2.
	Հասարակության մասնակցությունը նախագծմանը և /կամ քննարկումներին

	
	------------------------------------------------------------

	3.
	Այլ տեղեկություններ


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ
ՀՈՒՆՎԱՐԻ 8-Ի N26-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ
շահագրգիռ նախարարություններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

Գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն

29.10.2010թ. N9.6/8301-10
	Դիտողություններ և առաջարկություններ չունի

	ՀՀ արդարադատության նախարարություն               10.12.2010թ. N4885-10
	Դիտողություններ և առաջարկություններ չունի

	ՀՀ կառավարության աշխատակազմի իրավաբանական վարչություն 21.03.2011թ. N02/23.11/4117-11
	1.Նախագծի 1-ին կետի 1-ին ենթակետը հստակեցման կարիք ունի, քանի որ նշված դրույթը չի թղթակցում ամբողջ կետի տրամաբանության հետ:

2.Նախագծի 1-ին կետի 2-րդ ենթակետում կատարվող լրացումը նույնպես ենթակա է պարզաբանման, քանի որ ՀՀ օրենսդրությամբ նման կարգ սահմանված չէ, իսկ ՀՀ ֆինանսների նախարարի 2007 թվականի հոկտեմբերի 31-ի թիվ 787-Ն հրամանը գերատեսչական ակտ է` համաձայն <Իրավական ակտերի մասին> ՀՀ օրենքի 4-րդ հոդվածի և վերաբերում է պետական կառավարչական հիմնարկների և պետական ոչ առևտրային կազմակերպությունների լրիվ մաշված (օգտագործման համար ոչ պիտանի) գույքի դուրսգրմանը:


	1. Ընդունվել է
2. Ընդունվել է

	1.Նախագծի լրամշակման արդյունքում նախագծի նշված կետը խմբագրվել է 
2.Նախագծի լրամշակման արդյունքում նախագծից հանվել է գույքի դուրս գրման մասին դրույթները


	ՀՀ կառավարության աշխատակազմի ֆինանսատնտեսագիտական վարչության
N02/23.11/6992-11, 2011-05-03
	Նախագծի 1-ն կետի 2-րդ ենթակետը շարադրել այնպես, որ հնարավորինս չափով բացառվեն  աճուրդների արդյունքում չվաճառված և լրիվ մաշված (օգտագործման համար ոչ պիտանի) գույքի` /բացառությամբ անշարժ գույքի/ դուրսգրման արդյունքում իրականացվող չարաշահման դեպքերը` վերոնշյալ գործառույթը իրականացնելով առավել թափանցիկ և անկողմնակալ:

ՀՀ ֆինանսների նախարարի 2007 թվականի հոկտեմբերի N787-Ն հրամանով սահմանված կարգը վերաբերում է պետական կառավարչական հիմնարկների և պետական ոչ առևտրային կազմակերպությունների լրիվ մաշված (օգտագործման համար ոչ պիտանի) գույքի դուրս գրման կարգին, ուստի այդ կարգի դրույթները չեն կարող տարածվել ՀՀ կառավարության 2009 թվականի հունվարի 8-ի <<Լուծարումից հետո պետությանն անցած գույքի տնօրինման կարգը հաստատելու, …>> N26-Ն որոշմամբ կարգավորվող հարաբերությունների վրա, հետևաբար առավել նպատակահարմար է, լրիվ մաշված գույք հասկացությունը և դրա դուրսգրման ընթացակարգը սահմանվի վերոնշյալ որոշմամբ /համապատասխանաբար փոփոխելով նաև որոշման վերնագիրը/: 

Բացի այդ  առաջարկում ենք վերանայել մեկնարկային գնի իջեցման նվազագույն սահմանը 5 տոկոս սահմանելու դրույթը:  


	Ընդունվել  է
Ընդունվել է
	Նախագծի լրամշակման արդյունքում նախագծից հանվել է գույքի դուրս գրման մասին դրույթները
Նախագծի լրամշակման արդյունքում նախագծից հանվել է գույքի դուրս գրման մասին դրույթները





















